
ÚTDRÁTTUR 
 

Vegagerðin áætlar að enduruppbyggja núverandi veg frá botni Kjálkafjarðar og að 

Þingmannaá í Vatnsfirði.  

 

Gróðurfarsathugun var gerð á fyrirhuguðu framkvæmdasvæði 2007 og voru gróðurlendi 

teiknuð á loftmynd og tegundir skráðar.  

 

Gróðurfar á svæðinu einkenndist að mestu af þurrlendisgróðri. Inn í Kjálkafirði og í 

Vatnsfirði var birkikjarr ríkjandi gróðurlendi. Við utanverðan Kjálkafjörð og á 

Hjarðarnesinu var nokkuð votlendi  en það var að hluta til framræst.  

 

Það fundust 102 tegundir en það fannst engin planta á válista eða sem telst geta verið 

sjaldgæf.  

 

Gróðurfar í fjarðarbotnunum er einkennandi fyrir gróðurfar í öðrum nálægum 

fjarðarbotnum.  

INNGANGUR 
Að beiðni Vegagerðarinnar fór fram könnun á gróðri frá Vatnsfirði austanverðum og að 

Kjálkafjarðarbotni vegna fyrirhugaðrar lagfæringar á vegi. Veglína kemur til með að 

halda sér að stórum hluta en nokkrar lagfæringar eru á beygjum og aðeins tilfærsla á 

veglínu í vestanverðum Kjálkafirði.  

AÐFERÐIR 
Gróðurkort af svæðinu eru ekki til. Gróður var kortlagður á vettvangi og skráður inn á 

loftmyndir. Gróður var flokkaður í gróðurlendi með sjónmati. Einnig var þekja skráð. 

Notaður var gróðurflokkunarlykill Náttúrufræðistofnunar frá 1997.  

 

Í gagnabanka Náttúrufræðistofnunar (http://www.ni.is/) eru til plöntulistar yfir háplöntur í 

10 x 10 km reitum frá þessu svæði. Þeir reitir ná langt út fyrir rannsóknarsvæðið. Þeir 

listar voru athugaðir fyrir vettvangsferð til að kanna hvort þar væru plöntur á válista 

(Náttúrufræðistofnun Íslands 1996).  

 

Gróður á svæðinu var skoðaður 21. september 2007. Við gróðurskoðun var gengið um 

svæðin og skráðar plöntutegundir. Gróðurkort var teiknað eftir þeim gögnum sem safnað 

var. Gróðurlendin voru teiknuð inn á loftmyndir, frá Loftmyndum ehf. Myndirnar voru 

teknar úr 3500 m hæð árið 1998.  

Rannsóknarsvæðið 

Rannsóknarsvæðið er frá Kjálkafjarðarbotni vestanverðum og að Þingmannaá í 

Vatnsfirði. Lítið undirlendi er í Kjálkafirði og á athugunarsvæðinu í Vatnsfirði. Á 

Hjarðarnesinu, milli Kjálka- og Vatnsfjarðar, er nokkurt undirlendi. Þar standa tveir bæir; 

Fossá og Auðshaugur.  

 

Kort af rannsóknarsvæðinu er sýnt á mynd 1, kort frá Landmælingum Íslands. 

 

 
Mynd 1. Yfirlits kort af rannsóknarsvæðinu og skipting á gróðurlendamyndum.. 

 

NIÐURSTÖÐUR 

Gróðurfar 

Á svæði A (sjá mynd 1) er að mestu þurrlendisgróður. Í Kjálkafirði er lítið undirlendi og 

brattar hlíðar niður í sjó. Landið er vaxið birki- og víðikjarri með fjalldrapa og 

hrútaberjalyngi (Latnesk nöfn eru í töflu 1), rétt ofan núverandi vegar og upp í hlíðar. 

Neðan vegar eru votlendisblettir með mýrastör og klófífu og melar á milli með móasefi, 

gullmuru og krækilyngi. Meðfram fjörunni er graslendi þar sem sjárvarfitjungur, 

vallarsveifgras og tágamura eru áberandi. Mynd 2 sýnir gróðurlendi á svæði A. 

 

 
Mynd 2. Gróðurlendi innarlega í Kjálkafirði vestanverðum. 

 

Skýringar með mynd 2. 

 

Gróðurlendi 

Lyngmói 

B1  Krækilyng ï fjalldrapi ï bláberjalyng 

Birki  

C7  Ilmbjörk ï gulvíðir 

Víðimói og kjarr 

D3  Loðvíðir ï grávíðir 

Graslendi 

H3  Grös með smárunnum 

 

Þekja 

x   Gróðurþekja að meðaltali 75% 

z   Gróðurþekja að meðaltali 50% 

þ   Gróðurþekja að meðaltali 25% 

 

Ógróið land 

ey   Þurrar áreyrar 

n     Náma 

me  Melar 

r      Raskað land 

Á svæði B (sjá mynd 1og 3) tekur við votlendi og hálfdeigja, sem hefur verið að hluta til 

þurrkuð upp og ræktuð. Tún á þessu svæði hafa ekki verið slegin einhver ár áður en 

gróðurgreining fór fram. Túnin voru að mestu vaxin língresi, vallarsveifgrasi og 

háliðagrasi. Ofan við framræsluskurðina voru starir áberandi; tjarnarstör, gulstör og 

mýrastör. Gamlar skriður úr fjallinu, ofan núverandi vegar, voru vaxnar bláberja-, kræki- 

og sortulyngi ásamt móasefi. Neðan vegarins var hins vegar mýri með m.a. reyrgresi, 

gulstör, mýrastör og engjarós.  

 

Mynd 3. Gróðurlendi í yst í Kjálkafirði vestanverðum. 

 

Skýringar með mynd 3. 

 

Gróðurlendi 

Lyngmói 

B1  Krækilyng ï fjalldrapi ï 

bláberjalyng 

B6  Holtasóley ï krækilyng ï 

víðir  

Birki  

C7  Ilmbjörk ï gulvíðir 

Sefmói 

F2  Móasef ï smárunnar  

Graslendi 

H1  Grös 

H2  Grös með störum 

H3  Grös með smárunnum 

Hálfdeigja 

T2 Hrossanál ï starir - grös 

T5  Grös ï starir 

Ræktað land 

R2 Tún í góðri rækt 

R3 Önnur tún 

Flói 

V1  Gulstör 

 

Þekja 

x   Gróðurþekja að meðaltali 

75% 

z   Gróðurþekja að meðaltali 

50% 

þ   Gróðurþekja að meðaltali 

25% 

 

Ógróið land 

me  Melar 

n     Náma 

Þegar komið er út á Hjarðarnesið (svæði C á mynd 1 og 4) tekur við heldur meira 

undirlendi. Þar eru tveir bæir, Auðshaugur og Fossá og eru tún í kringum bæina. Aðeins 

hluti túnanna er ennþá nýttur til sláttar. Við Fossá hefur verið ráðist í endurheimt 

votlendis, þar sem áður voru tún. Ofan núverandi vegar eru lítt grónar skriður. Neðan 

vegarins er nokkurt deiglendi með grösum og störum. Gróðurlendi á svæði C eru sýnd á 

mynd 4. 

 

 
Mynd 4. Gróðurlendi á Hjarðarnesi við Auðshaug og Fossá. 

 

 

 

 

 

 

 

Skýringar með mynd 4. 

 

Gróðurlendi 

Lyngmói 

B1  Krækilyng ï fjalldrapi ï bláberjalyng 

B6  Holtasóley ï krækilyng ï víðir 

B7  Bláberjalyng ï krækilyng - víðir 

Birki  

C7  Ilmbjörk ï gulvíðir 

Graslendi 

H1  Grös 

H2  Grös með störum 

H3  Grös með smárunnum 

Hálfdeigja 

T2  Hrossanál ï starir - grös 

T5  Grös og starir 

Ræktað land 

R2  Tún í góðri rækt 

R4  Tún að breytast í votlendi 

Mýri  

U3  Mýrastör/stinnastör ï fjalldrapi 

U5  Mýrastör/stinnastör 

 

 

 

Þekja 

x   Gróðurþekja að meðaltali 75% 

z   Gróðurþekja að meðaltali 50% 

þ   Gróðurþekja að meðaltali 25% 

 

Ógróið land 

ey   Þurrar áreyrar 

n     Náma 

me  Melar 

r      Raskað land 

b     Grjót á yfirborði 

 


